
IZVJEŠTAJ O RADU 

 

UDRUŽENJA INŽENJERA I TEHNIČARA ŠUMARSTVA  

FEDERACIJE BOSNE I HERCEGOVINE  

(ŠUMARSKOG UDRUŽENJA FBiH - UŠIT FBIH)   

ZA 2022. GODINU 

 

U skladu sa Planom rada Šumarskog udruženja FBiH za 2022. godinu koji je usvojen na XXIII. Izbornoj 

Skupštini Udruženja, te u skladu sa Odlukama i Zaključcima Upravnog odbora Udruženja iz 2022. 

godine, Udruženje je provodilo sljedeće aktivnosti tokom protekle godine: 

 

JAČANJE KAPACITETA I  

UNAPREĐENJE ORGANIZACIJSKE STRUKTURE UDRUŽENJA 

 

 

 Aktivno učešće u procesima dostavljanja primjedbi, prijedloga i rješenja unapređenja zakonskih i 

podzakonskih akata u sektoru šumarstva FBiH. 

 

 Udruženje učestvovalo u radu Odbora za poljoprivredu i šumarstvo Parlamenta FBiH po pitanju 

dostavljenih amandmana na prijedlog Zakona o šumama FBiH. 

 

 Održana Vanredna Skupština Udruženja na kojoj je podržan pregovarački postupak u radu komisije 

za unapređenje teksta Prijedloga Zakona o šumama FBiH, održanim na sastancima na federalnom 

nivou, sa predstavnicima Parlamenta FBiH i FMPVŠ, a koje su provodili predsjednik Skupštine i 

predsjednik Udruženja. 

 

 Održana XXIII. Redovna Izborna Skupština Udruženja na kojoj je izabrano novo rukovodstvo 

Udruženja. 

 

 U Konjicu je održan prvi put sastanak svih organa Udruženja na kojem je učešće uzelo više od 20 

kolega/ica koji su izabrani na izbornoj Skupštini Udruženja. Teme su bile konstituirajuće sjednice 

komisija Udruženja, aktuelna problematika u sektoru šumarstva, ugovori o kolektivnom članstvu za 

2023., organizacija 53. EFNS-a u Sarajevu. Imenovani su predsjednici Nadzornog odbora, Statutarne 

komisije i Suda časti. 

 

 Najveći broj aktivnosti u 2022. godini bio je skoncentrisan na pripremama za organizaciju 53. EFNS-

a u Sarajevu, što je iziskivalo angažman velikog broja kolegica i kolega, volontera i biatlon sudija, od 

terenskih i kancelarijskih aktivnosti, nabavke roba i opreme, štampanja mateijala, organizacija 

velikog broja sastanaka sa različitim nivoima vlasti, privatnim kompanijama i NVO. 



 

 

 

 

 

 

UDRUŽENJE INŽENJERA I TEHNIČARA ŠUMARSTVA FEDERACIJE BOSNE I HERCEGOVINE 

ŠUMARSKO UDRUŽENJE FEDERACIJE BOSNE I HERCEGOVINE – UŠIT FBiH 
FORESTRY ASSOCIATION OF FEDERATION OF BOSNIA AND HERZEGOVINA 

T.R.N.: 1011010000430716  -  Privredna banka d.d. Sarajevo 

ID: 4200201050000; P.B.: 01078773 

 

2 
 

 

 Održana jesenja sjednica Međunarodnog i Organizacionog komiteta 53. EFNS-a u Sarajevu na kome 

je učešće uzelo oko 40 kolega iz dvadesetak zemalja Europe. Definisani su detalji organizacije 53. 

EFNS-a i datum održavanja od 05. do 11. februara 2023. godine. Sjednicama je predsjedavao 

predsjednik Organizacionog odbora 53. EFNS-a Azer Jamaković. 

 

 Održana dva sastanka sa savjetnikom za poljoprivredu ambasadora Republike Turske u Bosni i 

Hercegovini koji je nadležan za poslove šumarstva. 

 

 Potpisan Sporazum o organizaciji i finansijskoj podršci 53. EFNS-a između Ministarstva privrede 

KS, KJP Sarajevo šuma, KJP ZOI 84 OCS, Zavoda za izgradnju Kantona Sarajevo i Udruženja. 

 

 U Sportskom centru Triglav na Pokljuki i Ljubljani – Republika Slovenija održani su sastanci sa 

firmom Timing Ljubljana po pitanju mjerenja vremena za 53. EFNS i gospodinom Matejom 

Kordežom, članom tehničkog komiteta IBU-a, koji koordinira stručne aktivnosti po projektu 53. 

EFNS-a kao direktor takmičenja 53. EFNS-a u smislu prilagođavanja biatlon infrastrukture na 

Igmanu u skladu sa međunarodnim standardima za biatlon po IBU pravilima. U sklopu sastanka na 

Pokljuki izvršen je i obilazak biatlon staza, strelišta i ostale infrastrukture neophodne za održavanje 

međunarodnih biatlon takmičenja. 

 

 Implementiran projekat „Održivo sakupljanje ljekovitog, jestivog i aromatskog šumskog bilja u KS“ 

odobren od Ministarstva privrede KS po Javnom pozivu o dodjeli namjenskih sredstava iz Budžeta 

KS. 

 

 U skladu sa zakonom potpisan ugovor sa računovodstvenom agencijom Kontomex d.o.o. Sarajevo za 

vršenje knjigovodstvenih usluga za potrebe Udruženja. 

 

 Upućen apel vlastima za tešku situaciju po pitanju zdravstvenog stanja šuma u Bosni i Hercegovini i 

pojave velikog broja šumskih požara. Nažalost, preduzeća šumarstva su u većini slučajeva bila 

oslonjeni na vlastite snage tokom gašenja šumskih požara. 

 

 U okviru realizacije Operativnog plana rada Udruženja za 2022. godinu, delegacija Udruženja 

predvođena predsjednikom Udruženja upriličila je sastanke u više državnih resornih institucija na 

kantonalnom i federalnom nivou, kao i lokalnim zajednicama. 

 

 Aktivno učešće u radu sa Grupacijom šumarstva i drvne industrije Privredne komore FBiH. 

 

 Radi transparentnosti rada i približavanja aktivnosti rada Udruženja članstvu, Facebook i web stranica 

Udruženja se redovno ažurira. 

 Povodom aktuelnih pitanja u šumarstvu FBiH, prije svega nedostatka adekvatne zakonske legislative 

u oblasti šumarstva FBiH, ugroženosti zdravstvenog stanja šuma, obilježavanja značajnijih ekoloških 

datuma i dr., predstavnici Udruženja su gostovali na nekoliko televizijskih i radijskih kuća i printanih 

medija. 

 

 Nije bilo aktivnosti u radu Savjeta šumarskih udruženja Bosne i Hercegovine (SŠU BiH).  

 

 Udruženje je produžilo Ugovor o zakupu poslovnih prostorija na Šumarskom fakultetu u Sarajevu do 

31.12.2022. godine.  

 

 Nastavak aktivnosti po projektu "53. EFNS Sarajevo-Igman 2023.". Održano više sastanaka sa 

predstavnicima ministarstva privrede KS, Općine Hadžići i Zavoda za planiranje i izgradnju KS. 

Također koordinirane aktivnosti su i sa firmama Kurvinen iz Finske i Siwi Data iz Italije na pripremi 

organizacije 53. EFNS-a. 

 

 Organizirani sastanci direktora ŠPD/ŠGD po aktuelnim temama iz sektora šumarstva Bosne i 

Hercegovine. 

 

 U saradnji sa TIKA-om i Šumarskim fakultetom Univerziteta u Sarajevu uz podršku Šumarskog 

fakulteta Univerziteta u Bursi i Udruženja nastavljena GIS obuka za predstavnike preduzeća 

šumarstva, koji su nakon obuke dobili certifikat o završenoj GIS obuci. 

 

 Realiziran projekat „Gospodarenje šumama u zonama sanitarne zaštite izvorišta vode za piće“ od 

strane Fonda za zaštitu okoliša FBiH. Udruženje je za potrebe realizacije projekta izvršilo proceduru 

dobijanja bankovne garancije kod Privredne banke Sarajevo d.d. 

 

 Održana obuka sudaca-šumara iz biatlona i skijaškog trčanja za potrebe organizacije 53. EFNS-a. 

Obuci je prisustvovalo oko 30 kolegica i kolega iz preduzeća i institucija šumarstva FBiH, te 

studenata Šumarskog fakulteta Univerziteta u Sarajevu. Obuku je izvršio tehnički delegat 

Međunarodne biatlon unije gospodin Matej Kordež iz Slovenije, dok je Azer Jamaković-predsjednik 

Organizacionog komiteta 53. EFNS-a upoznao prisutne sa sistemom organizacije EFNS-a i 

procedurama koje su potrebne za njegovu realizaciju. 

OSIGURANJE STABILNE FINANSIJSKE KONSTRUKCIJE ZA FUNKCIONIRANJE 

UDRUŽENJA 

 

 

 Izvršeno je potpisivanje i realizacija bilateralnih ugovora o kolektivnom članstvu sa preduzećima 

šumarstva za 2022. godinu.  

 

 Prvi put kolektivni članovi Udruženja su i privatna preduzeća iz oblasti drvne industrije. 

 

 Zahvaljujući kolektivnim i pojedinačnim članarinama, angažmanu članova Upravnog odbora, 

predsjednika Skupštine i generalnog sekretara Udruženja, izvršena je finansijska konsolidacija i 

stvorene pretpostavke za dalji kvalitetniji rad Udruženja sa pozitivnim finansijskim rezultatom. 

 

 Apliciran projekat „Priručnik za pošumljavanje“ kod Fonda za zaštitu okoliša FBiH. 

 

 

UKLJUČIVANJE UDRUŽENJA U AKTUELNA PITANJA U VEZI ŠUMARSTVA,  

JAČANJE SARADNJE NA NACIONALNOM I MEĐUNARODNOM NIVOU  

I UNAPRIJEĐENJE ŠUMARSKE STRUKE 

 

 

 U Antaliji uz prisustvo generalnog i regionalnih direktora Generalne direkcije za šumarstvo 

Republike Turske i direktora šumsko privrednih/gospodarskih društava FBiH, potpisano Pismo 

namjere o bratimljenju regionalnih direkcija šumarstva Republike Turske i šumsko 

privrednih/gospodarskih društava. Potpise su stavili i Šumarski fakultet Univerziteta u Sarajevu, JP 

Bosanskohercegovačke šume i UŠIT FBiH. 

 

 Aktivan angažman članova Udruženja u radu nakon osnivanja Matične sekcije inženjera šumarske 

struke Inžinjerske komore FBiH. 

 

 Predsjednik i generalni sekretar Udruženja održali su sastanak sa upravom JP "Šume TK" d.d. 

Kladanj na temu aktuelne problematike u ovom preduzeću i sektoru šumarstva, te realizacija 

aktivnosti Udruženja u skladu sa operativnim planom za 2022. godinu. 

 

 Aktivnosti sa Generalnom direkcijom za šumarstvo Republike Turske su nastavljene u skladu sa 

planiranim aktivnostima. 

 U sklopu projekta prezentacije softvera za protivpožarnu zaštitu šuma boravila šestočlana delegacije 

eksperata Generalne direkcije za šumarstvo Republike Turske, gdje je izvršena posjeta i pregled 

uručenih PP vozila i opreme u Općini Jablanica, Šumarstvu Prenj Konjic i ŠPD-u "Unsko-sanske 

šume". Održan je sastanak i sa predstavnicima Federalnog ministarstva poljoprivrede, vodoprivrede i 

šumarstva, zatim Šumarskog fakulteta Univerziteta u Sarajevu, Ministarstva privrede KS, KJP 

"Sarajevo šuma", ŠPD "Srednjobosanske šume", Šumarstava Prenj Konjic i Srednjeneretvansko 

Mostar.  

 

 Izvršena je prezentacija mogućnosti implementacije softvera za PP zaštitu šuma za šumarski sektor 

FBiH, koji je Generalna direkcija šuma Republike Turske donirala Federalnom ministarstvu 

šumarstva. Prezentacija je izvršena u Ključu, a domaćin prezentacije su bile ŠPD "Unsko-sanske 

šume" d.o.o. Bosanska Krupa. 

 

 Organizacija odlaska i učešće na Međunarodnom sajmu šumarstva INTERFORST Minhen, 

Republika Njemačka. 

 

 Učešće u izradi strategije i akcionog plana 2030+ ESAP zaštite okoliša na federalnom i državnom 

nivou. 

 

 Nastavljena korespodencija sa Međunarodnim komitetom EFNS-a. 

 

 Učešće na sastancima Grupacije šumarstva i drvne industrije Privredne komore Federacije Bosne i 

Hercegovine. 

 

 Aktivna saradnja sa Samostalnim sindikatom šumarstva prerade drveta i papira Bosne i Hercegovine, 

Savezom lovačkih organizacija BiH i ostalim članicama PLANFOR platforme. 

 

 Udruženje izražava spremnost da konstruktivno sarađuje sa svim relevantnim subjektima u oblasti 

šumarstva u zemlji i inozemstvu u cilju očuvanje šumskih resursa i unapređenja razvoja sektora 

šumarstva u BiH i promociji šumarske struke u javnosti. 

 

 

IZDAVAČKA DJELATNOST, STRUČNI RADOVI, OBRAZOVANJE,  

SEMINARI I SAVJETOVANJA 

 

 

 Štampan je dvobroj časopisa Naše šume uz tiraž od 200 primjeraka. Evidentno je umanjenje  

dostavljenih članaka sa terena, dok se naučni i stručni članci dostavljaju redovno i bez problema. 

 Održavane online sjednice Redakcijskog odbora časopisa Naše šume. 

 

 Upravni odbor Fonda za zaštitu okoliša FBiH donio na osnovu provedenog Javnog konkursa za 

dodjelu sredstava za realizaciju programa, projekata i sličnih aktivnosti iz područja zaštite okoliša za 

projekte jačanja javne svijesti o značaju zaštite okoliša, gdje je Udruženju odobren projekat: 

"Gospodarenje šumama u zonama sanitarne zaštite izvorišta vode za piće“ sa iznosom do 20.000,00 

KM. U okviru projekta štampana je i knjiga "Gospodarenje šumama u zonama sanitarne zaštite 

izvorišta vode za piće“ koja je dostupna i u online verziji na web stranici Udruženja. 

 

 Štampan promotivni materijal za 53. EFNS, kao i brošure Šume Bosne i Hercegovine i Šume 

Kantona Sarajevo. 

 

 

STRUČNE EKSKURZIJE I MEĐUNARODNA SARADNJA 

 

 Nastavljena je kontinuirana korespodencija sa Generalnom direkcijom za šume Republike Turske, 

kao i Turskom ambasadom u BiH i TIKA-om (Turske agencije za razvoj i saradnju) po pitanju 

zajedničkih aktivnosti i projekata u sektoru šumarstva.  

 

 Održan sastanak u Generalnoj direkciji šumarstva Republike Turske sa generalnim direktorom 

Bekirom Karadžabejom, gdje su definisane teme nastavka zajedničke saradnje. Sastanku su 

prisustvovali predsjednik i generalni sekretar Udruženja. 

 

 Održana stručna posjeta novog rukovodstva Udruženja Generalnoj direkciji za šumarstvo Republike 

Turske, te je u Antaliji upriličen sastanak sa zamjenikom ministra šumarstva Republike Turske 

Vejselom Kodalakom i generalnim direktorom Turskih šuma Bekirom Karadžabejom. 

 

 Održana obuka iz oblasti Sistema praćenja zdravstvenog stanja šuma u skladu sa ICP Forest u Izmiru 

u Republici Turskoj za predstavnike Šumarskog fakulteta Univerziteta u Sarajevu i Udruženja, a radi 

implementacije projekta u Bosni i Hercegovini i obuke bh. stručnjaka za navedenu oblast. 

 

 Na poziv Evropskog šumarskog instituta generalni sekretar Udruženja bio je panelista na pratećem 

događaju „Otporni pejzaži, sigurne zajednice“ - Inovativne prakse u integriranom gazdovanju 

požarima na Mediteranu“, u okviru 7. Sedmice mediteranskih šuma (MFW). Prateći događaj želi 

istražiti trenutne pristupe i buduće prioritete u pogledu prevencije šumskih požara u različitim 

mediteranskim zemljama, te razumjeti buduće razvojne potrebe. 

 U višednevnoj posjeti zemljama Balkana i Bosni i Hercegovini boravila je delegacija Štajerskog 

šumarskog udruženja iz Republike Austrije, gdje im je domaćin bilo Udruženje inženjera i tehničara 

šumarstva FBiH i  KJP "Sarajevo šume". Delegacija iz Austrije brojala je oko 50 članova. 

 

 Upriličena stručna posjeta Bosni i Hercegovini članova Hrvatskog šumarskog društva Republike 

Hrvatske, Ogranak Senj. 

 

 Sprovdene sve aktivnosti na pripremi za potpisivanje bratimljenja šumsko privrednih društava iz 

FBiH sa regionalnim direkcijama šumarstva Republike Turske.  

 

 

Sve navedene aktivnosti realizovane su uz značajna finansijska ograničenja, imajući u vidu aktuelnu 

ekonomsku situaciju u BiH i stanja u sektoru šumarstva. 

 

  

Upravni odbor 

Udruženja inženjera i tehničara šumarstva  

Federacije Bosne i Hercegovine 

